
M19: atzera bueltarik ez
duen mugarri historikoa
Fokoa herri aktibazioan
jarriz, Tolosaldeko
Giltzarriak galdeketaren
balorazio positiboa egin
du, lehen unean

Itzea Urkizu Arsuaga 

Eskualdea %31ko parte hartze da-
tuarekin pentsatzen esnatu zen
atzo, Euskal Herriaren estatus po-
litikoaren inguruko galdeketaren
biharamunean. Lerroburu zen-
baitek baxutzat jo zuten herrita-
rren erantzuna; aldiz, datuaren pi-
sua azpimarratu zuten beste hain-
batek.
Zenbakietara joz, Tolosaldean,

euskal estatu burujabe bateko
kide izatearen aldeko botoa eman
zuten 11.894 herritarrek eta, kon-
trara, 273 pertsonak ezezkoari ‘X’
markatu zioten.
Zenbakiak zenbaki, baina, To-

losaldeko Giltzarriak parte hartze-
an jarri nahi izan du begirada, le-
hen balorazioan: «Azken hilabete-
otan jende askok galdetu izan ditu
erantzun eta ehunekoen ingu-
ruan, eta gure erantzuna beti bera
izan da: parte hartzea sustatu nahi
genuen. Zalantzarik gabe, beraz,
oso gustura gaude, parte hartzea
ikaragarria izan baita», azaldu du
Beñat Sarasola eskualdeko ordez-
kariak. 
Batetik, bozkalekuetara berta-

ratu eta beren iritzia boto forman
eman zutenen parte hartzea hiz-
pide izan du Sarasolak, «herria
mugitu» egin dela azpimarratuz.
Halaber, boluntarioen lana ere
txalotu nahi izan du galdeketaren
biharamunean: «Ezinbestekoa
izan da». 
Igandeko hitzordua normalta-

sunez gauzatu izana ere nabar-
mendu nahi izan du Giltzarriak,

horrek «aurrera jarraitzeko inda-
rra eman» diela azalduz: «Jende
guztia zegoen gonbidatuta, pen-
tsaera desberdinetako jendea
gonbidatuta zegoen, eta argazkiek
hori islatzen dute: herritar guztiak
umorez, lasai eta gogotsu». 
Joan den ekainaren 4an publi-

koki ibiltzen hasitako bidea iritsi
da ezarritako helmugara, eta Gil-
tzarriak bete du bere egitekoa: gal-
deketa antolatu eta gauzatzea.
Eta, hain zuzen ere horregatik, Be-
ñat Sarasolak «mugarri historiko-
tzat» jo du igandeko hitzordua:
«Atzera bueltarik gabeko mugarri
bat izan da, historikoa. Etorriko
dira bestelako hitzorduak ere, bai-
na guztia mugarri horretatik au-
rrera begira egingo dugu». 

Hasteko, 2017rako zehazturiko
beste hiru galdeketa olatuei inda-
rra ematea izango da Giltzarriaren

lana: «Gure esperientziaz, haiei bi-
dea leuntzea», dio Sarasolak. Ha-
laber, orain hasiko dira, datorren
ekainaren 10ean Bilbon aurkeztu-
ko duten herritarren ituna eskual-
dean saretzen. 

Martxoaren 19ak utzitako beste
ideia bat, ordea, euskal hiriburue-
tako galdeketena izan da;
2019rako aurreikuspenetan iraga-
rri zituen Zelai Nikolas Gure Esku
Dagoko ordezkariak, Tolosan
egindako agerraldian. Horren ha-
rira, Beñat Sarasolak uste du
«erronka potoloa baina erakarga-
rria» izango dela, eta utopiaren
ideia albo batera uztera deitu du:
«Tolosaldean galdeketa bat egitea
ere utopikoa zen duela lau urte,
baina egin dugu. Beraz, hiriburue-
tan zergatik ez? Posible da, baina
lan handia egin beharra dago.
Tantaka-tantaka milaka herritar
erabakitzeko eskubidea gauza-
tzen ari baldin bagara, zergatik ez
egin denok batera?».

«GIZARTE GIHARRA»
Tolosaldeko galdeketaren bihara-
munaz aritu ziren, Garbiñe Biu-
rrun eta Martxelo Otamendi aditu
tolosarrak, ATARIA IRRATIA-n. Biek
ala biek txalotu zuten igandeko
ariketa, eta «eskubideak erabiliz
irabazten» direla azpimarratu
zuen epaileak.
Berria egunkariko zuzenda-

riak, berriz, igandeko galdeketa
aztertzeko bi plano izan zituen
hizpide. Batetik, parte hartzeari
begira dagoena: «Tentaldia izan
genezake, pentsatzeko, parte har-
tze baxua izan dela, eskualdeko

konposizio soziopolitikoa oso
abertzalea dela jakinda». 
Bestetik, ordea, Martxelo Ota-

mendik arreta jarri nahi izan zuen,
halako prozesuek inguruko gizar-
tean uzten duten arrastoan: «Bo-
toa ematera iritsi aurretik pare bat
urteko lana dago, eta jende askori
azaltzen zaio zer den autodeter-
minazioa, zer den independentzia
edo zer den burujabe izatea. Ho-
rregatik, galdeketaren egunean
ikusten ez den arren, prozesuak
arrasto handia uzten du, eta ez du
atzera bueltarik. Aktibazio hori
gimnasia soziologikoa da; gizarte
giharra». 
Gihar hori indartu eta euskal hi-

riburuetako balizko galdeketei be-
gira, azkenik, Garbiñe Biurrunek
indar eragiletzat jo ditu eskualde-
etako ariketak: «Eusko Legebiltza-
rreko autogobernuaren inguruko
ponentzian eragina izango dute
eskualdeetako galdeketek, ziur». 
Martxelo Otamendik, bere alde-

tik, uste du Gure Esku Dago herri
dinamikak eta Eusko Legebiltza-
rrak beren egutegiak uztartu be-
harko dituztela: «2019ko herri gal-
deketetan, ziur aski, parentesi bat
egin beharko dute, legebiltzarrean
autonomia estatutu berrituaren
testua osatu, itxi eta bozetarako
kanpaina egiteak hilabeteak
emango baititu. Hala ere, ez da
arazo bat izango, hori guztia hitz
eginda eta adostuta egiten badu-
te». 

12.370 herritarrek jo zuten, igandean, Tolosaldeko bozkalekuetara; irudian, Abaltzisketakoa. TOLOSALDEKO GILTZARRIA

NANa bai, eta EHNA ez?

L izartzan, gure herrian,
ezin izan dugu boza
eman Euskal Estatua-
ren alde... zergatik eta
EHNA-rekin soilik iden-

tifikatu nahi izan dugulako.
Gure Nortasunaren aldeko eki-
men batean, español bezala
identifikatu behar omen da. Or-
denagailuak, DNIko zenbakia
baino ez omen zuen onartzen.
EHNArekin joan nahi izanez
gero, errolda-agiria eraman be-
har zen. DNIarekin joan izanez
gero, aldiz, nahikoa da. Euskal
nortasuna erakustsi ahal izate-
ko, lan gehiago hartu behar
omen dugu: udaletxera joan,
errolda-agiria atera... eta gero ez
ahaztu etxean, noski, bozkatzera
zoazenean; eta hori guztia zerta-
rako, kontrolerako ordenagai-
luak DNIaren zenbakia baino ez
badu onartzen; hau da, EHNA-
ren zenbakirik ezin sartu, boza-
ren erregistroan. Hau guztia zer-
baiten adierazle ote, edo pasadi-
zo hutsa? Espero dezagun
pasadizo bat baino ez izatea..

Koldo Alaña Lizartza

GUTUNA

Galdeketaren
normaltasuna txalotu
du Tolosaldeko
Giltzarriak, lehen
balorazioan

%31ko parte hartzea
azpimarratuz, datozen
galdeketak
hauspotzea dagokiela
dio Beñat Sarasolak

Euskal hiriburuetako
2019ko balizko
galdeketak erakunde
eta adituen agendetan
dira jada 



Soluzioak:
asiloa eta
harrera
‘Soluzioaren parte zara’ leloarekin
Xenofobia eta Arrazakeriaren
aurkako martxan izan ziren
Tolosaldeko herritarrak igandean

Erredakzioa 

Gaur da Arrazakeriaren eta Xe-
nofobiaren Aurkako Nazioarte-
ko Eguna eta egun horren buel-
tan urtero antolatzen dute mar-
txa Sos Arrazakeriakek, Medicus
Mundi Gipuzkoak eta ONGD
Euskadiko Koordinadorak, Trin-
txerpetik Donostirako bidea egi-
nez. 57 gizarte taldek baino
gehiagok babestu zuten igande-
ko martxa, Soluzioak: asilo esku-
bidea eta harrera eraginkorra le-
loarekin ospatutakoa. Tolosalde-
ko hainbat herritar eta elkarte
ere han izan ziren. 

EKIMENAK TOLOSALDEAN
Gaurko egunaren inguruan eki-
menak antolatu dira Tolosalde-
an. Larunbatean, esate baterako,
Booloo elkarte senegaldarrak Be-
rastegiko gazte festetan emanal-
dia eskaini zuen. 
Larunbatean, bestalde, Tolo-

sako kultur etxean, 17:00etatik
aurrera Compañeras de viaje do-
kumentala eskainiko du Bidez
Bide elkarteak. Hilaren 28an, be-
rriz, Alegian ikusgai izango da
Elizpe zinean, Fatima filma,
19:00etatik aurrera.

Tolosaldeko hainbat herritarrek hartu zuten parte igandean Arrazakeriaren eta Xenofobiaren aurkako martxan. ATARIA

«Zaintzaren kate
globalak jorratzen
dira ‘Compañeras
de viaje’
dokumentalean»

SORAYA RONQUILLO
BIDEZ BIDE-KO LEHENDAKARIA

Jon Miranda Tolosa

2009an sortu zen Bidez Bide Gi-
zarte Sustapenerako Kultur Ar-
teko Elkartea. Transnazionala
da bere jarduna eta elkarteko le-
hendakariak aipatzen duenez,
«genero eta deskolonizazio»
ikuspegiak lantzen ditu.

Zein nolako jarduna darama-
zue zuen elkartean?
Gaur egun, ikasketak homologa-
tzeko proiektua dugu esku arte-
an. Batez ere, zaintza lanetan
edo etxeko lanetan diharduten
emakume migratzaileekin egi-
ten dugu lan. Praktikan ikusten
dugu beste herrialdeetatik dato-
zen emakumeek badituztela
ikasketak, beraz, desmitifikatu
egin nahi da kontrako ustea. Fa-
milia transnazionalen elkartzea
bultzatzen dugu eta diziplina ar-
teko taldeetan egiten dugu lan.
Aurreiritziekin bukatzeko eta
ikusezin diren errealitateak bis-
taratzeko, ikus-entzunezko ma-
terialak ere lantzen ditugu.
Zergatik lantzen dituzue ikus-
entzunezko edukiak?
Batez ere modu egokia iruditzen
zaigulako genero eta kultur arte-
ko ikuspegitik errealitatearen
analisi kritikoa egiteko. Diskur-
tso hegemonikoari aurre egin eta
beste mezu alternatibo batzuk
bultzatzeko balio digute ikus-en-
tzunezko lanek. Erreminta peda-
gogiko bezala ere baliatzen ditu-
gu, kontzientziazio eta eraldake-
ta soziala bultzatzeko.
Zer da ‘Compañeras de viaje’

dokumentalean kontatzen
duzuena?
Venezuela, Nikaragua, Peru eta
Honduraseko zazpi emakume-
ren testigantzak jaso ditugu
ikus-entzunezkoan. Guztiak egi-
ten dute lan Euskal Herrian, adi-
neko pertsonen edo umeen zain-
tzan edo etxeko lanetan. Euren
egunerokotasuna jasotzen da eta
hemen lan emaile dituztenen
egoerak ere agertzen dira. Horie-
tako asko emakumeak dira, etxe-
tik kanpora lan prekarioetan ari-
tzen direnak eta laguntza behar
dutenak. Bide batez, etorkinak
diren emakume horiek amatasu-
na nola bizi duten ere jasotzen da
dokumentalean. Distantzian,
ozeanoaren bi aldeetara, fami-
liak nola kudeatzen diren ikus
daiteke, gehienetan euren jato-
rrizko herrialdean beste emaku-
me batzuk zaintzen baitituzte
euren seme-alabak. Zaintzaren
kate global horiek jorratzen dira. 
Nola osatu zenuten dokumen-
tal hau?
2010ean grabatu genuen eta ho-
rretarako diziplina arteko talde
bat osatu genuen, Oskar Tejedo-
rren zuzendaritzapean. Bestela
ere landu izan ditugu film labu-

rrak, argazki erreportajeak eta
animazio lanak. 
Kontzientzia kritikoa sustatu
nahi duzuela diozue.
Bai. Gogoeta bultzatu nahi dugu.
Migratzeak sentimendu ugari
sortzen ditu: mina, pena, triste-
zia. Baina aldi berean emakume
hauen autoestimuak gora egin
du, ekonomia hobea dute eta
ahalduntzen doaz pixkanaka.
Migrazioak emakume hauen bi-
zitzan du eragina, baina baita ere
hemengo familietan eta han utzi
dituztenetan. Inpaktu horren in-
guruan gogoeta egin nahi dugu.
Zein ongizate nahi dugu? Zein
bizitza bizi nahi dugu? Nola an-
tolatu nahi dugu zaintza eta
zeintzuk hartu behar dute ardu-
ra hori? Gizon eta emakumeoi,
jatorriz hangoak eta hemengoak
garenoi dagokigu galdera horiei
erantzuna ematea. 
Larunbatean, 17:00etan, Tolo-
sako kultur etxean izango da
zita.
Saiatzen gara horrelakoetan
gure hausnarketak konpartitzen
eta larunbatean, adibidez, gure-
kin batera, dokumentalean ager-
tzen den emakumeetako batek
hartuko du parte solasaldian. 

60+
PLANETAREN ORDUA
Alkizako Udalak Munduko Pla-
netaren Ordua izeneko ekime-
narekin bat egin du. Beraz, la-
runbatean, 20:30etik 21:30era
kaleko argiteria publikoa ez du
piztuko. Herriko webgunean, es-
teka batean, kanpainaren ingu-
ruko informazioa eman dute eta
norberaren etxean berdina egi-
tera animatu dituzte herritarrak.

Karroza batek su
hartu du Usabalgo
Delta pabiloian
TOLOSA // Tolosako Udalak pabi-
loi bat egokitzen du, urtero,
inauterietako karroza eta kon-
partsak gordetzeko Usabalen.
Atzo eguerdian, su hartu zuen
karrozetako batek, pabiloian ke
handia sortuz. Udaltzaingoak ja-
kinarazi zuenez, sua azkar itzal-
tzea lortu zuten, baina kea desa-
gerraraztea kosta zitzaien.

AEKn euskara
irakasle izateko
ikastaroa
TOLOSALDEA // Oinarrizko ikas-
taroa antolatu dute, martxoaren
24tik maiatzaren 26ra. Ikastaro
konbinatua izango da, aurrez
aurreko bost eskola eta online
jarduerekin osatuko dena. Au-
rrez aurreko eskolak aukeratuta-
ko hiriburuan eskainiko dira. e-
idazkaritza@aek.eushelbidean
izango da informazio gehiago.

Herriko festak
antolatzeko bilera
egingo dute ostiralean
ALKIZA // Martxoaren 24an, osti-
rala, 20:00etan bilduko dira Don
Juanena etxean aurtengo festak
antolatzeko. Denon artean festa
«eder» batzuk antolatzeko, he-
rritar guztien parte hartzea eta
guztien proposamenak «ezin-
bestekoak» izango direla esan
dute festa batzordean biltzen di-
ren alkizarrek.

Espaloiak
denda
jantziz
Arrakastatsua izan zen 
Tolosa&Co elkarteak antolaturiko
Braderie azoka, larunbatean;
omenaldia ere egin zuten goizean

Itzea Urkizu Arsuaga 

80 denda eta milaka produktu he-
rritarren eskura jarri zituzten, la-
runbatean, preziorik onenetan.
Eguraldiak ere, aspaldiko partez,
bat egin nahi izan zuen Braderie-
aren urteroko hitzorduarekin, eta
antolatzaileek ederki eskertu zu-

ten eguraldi ateria: denden ba-
rrualdetan inor ez, eta atariak
lepo.

Mauken azoka ofizialki ireki au-
rretik, ordea, tarte hunkigarri bat
ere izan zuen egunak, Tolosa&Co
elkartearen eskutik: erretiroa har-
tu duten Mari Karmen Moreno
(Maala'ko), Maria Pilar Amantegi

Mari Karmen Moreno, Maria Pilar Amantegi eta Maite Jimenez izan ziren omendutako merkatariak. I. URKIZU

BERRIREKI DUGU! 
12 LANGILE ZURE ZERBITZURA

(Phildar) eta Maite Jimenezi (Per-
fumeria/Estetika Maite) omenal-
dia egin zieten, urtetan eta urtetan
egindako lanagatik. Beñat Led To-
losa&Co elkarteko lehendakariak
eta Nerea Letamendia azoketako
zinegotziak belaunaldi aldaketa-

ren garrantzia nabarmendu zu-
ten, eskertza hitzetan. 

Eta, behin azoka irekita, 11:00ak
aldera hasi zen mugimendua:
arropa, oinetakoak, kosmetika
produktuak, jostailuak,... Denetik
eskuratzeko tartea izan zuten be-

zeroek. Hurrengo neguarekin
pentsatuz, arropa beroa erosi dute
batzuek eta, beste askok, egunean
bertan estreinatzeko moduko arti-
kuluak. Guztiek ere, hurrengo ur-
tean agendan markatuko dute
prezioekin dantzatzeko eguna.

TXOTXONGILOEN EGUNA, OSPATZEKO EGUNA
Martxoaren 18ko Txotxongiloen Nazioarteko Eguna ospatu zuten, larunbatean, Tolosako Topic zentroan. Bi neskatok manifestua irakurri zuten,nazioarte-
ko beste ehunka lekutan bezalaxe. Unimaren sorreraz aritu ziren lehenengo, eta elkartea garai berrietara egokitu den moduez ere bai, gero. Haurrentzako
ikuskizuna eta erakusketa inaugurazioa antolatu zituzten, besteak beste. I. URKIZU

Sartu ataria.eus-en 
eta bozkatu hiru argazki gustukoenak

Lau pertsonarentzako 
otordu bat Bidegoxo Jatetxean

ataria.eus-eko erabiltzaileen saria

ARGAZKI
 LEHIAKETA
2017 inauteriak

Lurlan Bistrot-ek emandako 
bertako produktuz osatutako bi 
sorten zozketa parte hartzen 
duten atarikideen artean

Atarikideen saria

Tolosako jatetxe baterako 
zerbitzari bat behar da jangela 

eramateko. Igandeetan jai. 

LAN ESKAINTZA

Interesatuek bidali curriculum-a helbide 
honetara: 92. Posta kutxa Tolosa.

PRINTZESA ARROSEN IDEIA APURTUZ
Zizurkilgo liburutegian hilero egiten duten Ipuin Unibertsoa Familian ekimenaren barruan,
Aizan talde feministaren txanda izan zen larunbatean. Printzesa arrosa izan nahi ez zuen Car-
lotaren ipuina kontatu eta kantatu zuten. IMANOL GARCIA LANDA

80 LAGUNEN INTERESA

Aralar Bizirikekin igandean Lizarraustitik 80 pertsona abia-
tu ziren. «Aralarko paisaia eta lurraldearen eboluzio eta on-
dare arkeologikoaz informazioa jaso zuten» eta baita, «Goros-
kintxuko pistaren nondik norakoez eta inpaktuaz». ATARIA

MENDEBALDEKO SAHARAREN ALDE
Gipuzkoako sahararren kolektiboak deituta elkarretaratzea egin zuten larunbatean Triangu-
loan. Sahararren Tolosaldeko kolektiboko Adnan Dahik azalduta, «preso politikoen alde ari
gara, eta bereziki Gdeim Izik-ekoak ditugu gogoan, injustizia jasotzen ari direnak». I. GARCIA LANDA

ORIA BIZIBERRITZEKO ALE TXIKI-HANDIAK
Tolosako Udalak, Tolosako Ingurumen Zentroak, Zumardia elkarteak eta TAK arraun talde-
ak lagunduta, Oria ibaia garbitzeko lehen hitzordua izan zuten larunbatean, Tolosan. Pira-
guan nahiz alan aritu ziren arraunean, ibai ertzetan pilatutako zaborrak kentzeko. I. URKIZU



KIROL EMAITZAK
Areto futbola
HIRUGARREN MAILA
23. jardunaldia
Ostadar-Laskorain 4-5

Sailkapena
1. Bilbo  51p
2. Elorrioko 44p
3. Laskorain Ikastola 39p
4. Otxartabe 36p
14. San Jorge 15p

Hurrengo jardunaldia
Laskorain (3.)-Elorrioko (2.)

Futbola
HIRUGARREN MAILA
30. jardunaldia
Tolosa CF-Portugalete 0-1

Sailkapena
1. Vitoria 59p
2. Alaves B 56p
3. Portugalete 55p
15.  Deusto 36p
16. Santutxu 32p
17.  Tolosa CF 30p
18. Aurrera Ondarroa 30p
19. Zalla 24p
20. Pasaia 18p

Hurrengo jardunaldia
Pasaia (20.)-Tolosa CF (17.)

EUSKAL LIGA
25. jardunaldia
Tolosa CF-Pauldarrak 2-1

Sailkapena
1. Zarautz 58p
2. Oiartzun 58p
3. Bizkerre 58p
4. Leioako Emakumeak 44p
5. Elorrio 42p
6. Beasain 33p
7. Tolosa CF 33p
8. Erandioko 31p
9. Hernani 30p
10. Pauldarrak 28p
16. Ugao 18p

Hurrengo jardunaldia
Tolosa CF (7.)-Hernani (9.)

ERREGIONAL PREFERENTEA, 
BIGARREN MULTZOA
24. jardunaldia
Ikasberri-Intxurre 5-1
Tolosa CF-Idiazabal 1-0

Sailkapena
1. Bergara 55p
2. Urola 49p
3. Soraluze 44p
7. Zumaiako 34p
8. Tolosa CF 34p
9. Lagun Onak 33p

15. Ilintxa 20p
16. Intxurre 12p

Hurrengo jardunaldia
Tolosa CF (8.)-Intxurre (16.)

LEHEN ERREGIONALA, 
IGOERA FASEA, 2. MULTZOA
11. jardunaldia
Billabona-Eibartarrak 3-0

Sailkapena
1. Antzuola 25p
2. Billabona 25p
3. Zarautz 22p
4. Beti Ona 15p
10. Eibartarrak 4p

Hurrengo jardunaldia
Billabona (2.)-Beti Ona (4.)

Saskibaloia
EBA Liga
21. jardunaldia
Venta de Baños-TAKE 85-92

Sailkapena
1. Cantabria 19-2
2. La Gallofa 17-4
3. Easo Loquillo 16-5
10. Universidad Burgos 7-14
11. Mondragon Uniberts. 7-14
12. Ulacia Grupo 5-16
13. TAKE REDLINE 4-17
14. Venta de Baños 2-19

Hurrengo jardunaldia
TAKE (13.)-Valle de Egües (8.)

Pilota
PROMOZIO TXAPELKETA
Ligaxkako azken jardunaldia
Arteaga II-Erasun 22
Laso-Iturriaga 13
Gorka-Martija 10
Peña II-Ibai Zabala 22

Sailkapena
1. Arteaga II-Erasun 3-0
2. Peña II-Salaverri 2-1
3. Laso-Iturriaga 1-2
4. Errandonea-Martija 0-3

Finala, apririlak 2
Arteaga II-Erasun
Peña II-Salaverri

PILOTA JAIALDIAK
Ostirala, Oñatin
Ezkurdia-Albisu 13
Altuna III-Barriola 22

Igandea, Donostian
Mendizabal III-Erostarbe 22
Jaka-Jaunarena 18
Elordi-Irusta 18
Ugalde-Tolosa 6

Peña II.aren  eta
Erasunen lehen finala
Promozio Mailako finala apirilaren 2ko asteburuan
jokatuko da; eskualdekoak elkarren aurka ariko dira

Asier Imaz 

Binakako Promozio Txapelketa-
ren finala nork jokatuko duten
asteburuan erabaki zen: Arteaga
II-Erasunek eta Peña II-Salave-
rrik. Finalerdietako ligaxkaren
azken jardunaldian erabaki zen
dena. Euren partidak irabazita,
profesionaletara jauzi egin berri
duten eskualdeko bi pilotari
egongo dira bertan, beraz. 
Bost tanto nahikoa zituzten

Arteaga II.ak eta Erasunek finala
jokatzen, baina 22ra iritsi ziren
Laso-Iturriagaren aurka. Fina-
lerdietako hiru partida irabazita
pasa dira finalera, beraz. 
Emaitza hau kontuan hartuta,

Peña II.ak eta Salaverrik garaipe-
narekin aurrera egiten zuten.
Atzelariak eskuetako minez ez
zuen jokatu beste behin, eta bere
ordez Ibai Zabala izan zen tolo-
sarraren lagun. Garaipena lortu-
ta sailkapenean bigarren jarri zi-

ren, eta apirilaren 2an lasartea-
rraren eta zizurkildarraren aurka
jokatuko dute. Ikusteko dago
Jon Ander Peñaren atzelaria nor
izango den final horretan. Sala-
verri eskuetatik osatzen baldin
bada, berak jokatuko du, bestela,
tolosarraren atzelaria Ibai Zaba-
la izango da. 
Finala 15 eguneko atsedenal-

diaren ostean jokatuko dute, bai-
na oraindik eguna eta egoitza ze-
haztu gabe dituzte enpresek.

«Txapela aurrean
asmatzen
duenarentzat
izango da»
ANIZETO LAZKANO
PILOTARI OHIA

Jon Ander Peña eta Jon Erasun
ondo ezagutzen ditu Anizeto
Lazkanok, baita Arteaga ere,
Asegarce-n teknikari lanetan ibi-

li zenetik. Berarentzat finala oso
polita izango dela aitortzen du
tolosarrak. 
Zer iruditu zaizu orain arteko
Promozio Txapelketa? 
Laso eta Iturriaga oso ondo ikusi
ditut txapelketa guztian zehar,
baina azken unean kale egin
dute. Nire ustez momentu ba-
xuan harrapatu ditu fase honek.
Bestalde, Arteagaren jokoa azpi-
marratuko nuke. Txapelketako
onena izaten ari da; ikaragarri jo-
katu du. Peña ere oso ondo ibili
da, baina atzelaria eskuetako
arazoekin izan du, eta ez du hor-
tik laguntza handirik izan. Ikusi
beharko da finala nork jokatzen
duen. Salaverri sartuko dela pen-
tsatzen dut. Ibai Zabala lehen
mailan ibilitako pilotaria da, eta
finala berak jokatzea txapelketa-
rentzat ona ez litzatekeela izan-
go pentsatzen dut. 
Eskualdeko bi pilotari iritsi
dira finalera.

Hori oso polita izan da Tolosal-
deko pilotarentzat, bizirik dago-
ela erakusten duelako; lana ondo
egin dela erakusten du horrek.
Pozgarria da.  
Nork irabaziko du finala?
Salaverrik jokatzen duen edo ez
ikusi beharko da. Arteaga eta
Erasun zerbait gorago daudela
dirudi; segurtasun gehiago ema-
ten dutelakoan nago. 
Bi aurrelari handi ikusiko
dira, behintzat.  
Etorkizun handia duten bi au-
rrelari dira, eta gakoa hor egongo
da. Asmatzen duenak txapela
eramango du.
Erasun beti bezala, ixil-ixilik
lanean, baina finaletik finale-
ra. 
Oso momentu onean dago zizur-
kildarra, pilota ondo ukitzen ari
da gainera. Finalean pilota gutxi
galtzen eta kantxa kubritzen sai-
tuko da, eta horretan maisua
dela esan beharra dago. 

HARROBIA
LANTZEN
Oriako Txirrindulari Esko-
lak haurrentzako txapelketa
antolatu zuen larunbatean
Tolosako Usabal industrial-
dean. Alebin, infantil eta he-
rrikoi mailako txirrindula-
riak ibili ziren kilometro in-
guruko luzera zuen
zirkuituari bueltaka, adina-
ren araberako ibilbidea egi-
naz. Lagun, senide eta gura-
soak alboan izan zituzten
animoak emateko. I. URKIZU



Espainiako bi
marka jarri ditu
Irati Lakunzak 

Igarondo Urpekoak
Komunitatea

Igaro den asteburuan jokatu da
Majorin Ordizia Urpekoak Saria,
estatu mailako 200 hegats-igeri-
lari elkartuz. Txapelketa ofizia-
lez gain, igerilari onenak biltzen
dituen nazio mailako proba da. 
Momentu honetan bertan, Ira-

ti Lakunza tolosarra da hegats-
igerilaririk onena. Izan ere, ur-
gaineko 50 eta 200 metrotako
probak irabazi zituen; gainera,
Espainiako errekorra gainditu
zuen azken froga honetan,
1.35.45eko denbora lortuta. Erre-
lebo mistoetan ere, errekorra ja-
rri zuen ur-gaineko 100 metro-
tan, 44.10eko denborarekin. In-
dartsu dator Lakunza, eta
emaitza onak espero dira bera-
gandik udaberri-uda honetara-
ko. 
Igarondo Urpekoak taldetik,

beste 20 igerilari ere izan ziren
lehian. Azpimarratzeko mo-
duan, bere egunik onena izan ez
zuen Aras Karakusen hirugarren
postua 100 metro eskafandra
modalitatean, eta bere bidea ja-
rraituz datorren Markel Arrizibi-
taren 5. postua kadeteen katego-
rian. Entrenatzeko gogoz dator
gaztea, hobetzeko aukera duela-
rik.
Gizonezkoen taldea, beti bo-

rrokatzen dabilen Unai Eraso se-
nior kategorian eta Gari Artola
kadeteetan osatzen dute.
Lakunzak zuzendutako ema-

kumeen taldeak ere, egun opa-

roa izan zuen. Argi dago hobetuz
doazela, eta ziur gaude poz han-
diak emango dizkigutela denbo-
raldi honetan. Taldeko Olatz Eiz-
mendi finalera iritsi zen ur-gai-
neko 50 metrotan, eta pausotxo
bat besterik ez zaio gelditzen
onenen artean egoteko. Maria
Magro ere, maila onera iristen
ari.
Kadeteek ere denbora ederrak

lortu zituzten: 26.07koa Nora Sa-
rasolak ur-gaineko 50 metrotan
eta 2.15ekoa 200 metrotan, Yera
Laka eta Garazi Goenagaren
konpainian.
Etorkizuna ziurtatuta dauka-

gula argi utzi digute gure infanti-
lek (Alba Carrasco, Maite Guibe-
lalde, Irati Urresti eta Ane Jou-
bert) eta alebinek (Naroa Artola,
Haizea Izaguirre, Nerea Telleria
eta Saio Artola) beraien ilusioa
talde guztiari transmitituz.
Hurrengo erronka, autonomia

erkidego arteko Espainiako Txa-
pelketa izango da, Iruñean joka-
tuko da. Txapelketa honetarako
Euskadiko selekzioan sartzeko
minimoak egin dituzten igerila-
riak Irati Lakunza, Maria Magro,
Olatz Eizmendi, Maddi Goenaga
eta Aras Karakus izan dira.

Inoiz baino parte
hartzaile gehiago
Larraul-Hernio-Larraul mendi lasterketaren 
VII. edizioa Hassan Ait Chaou billabonatarrak eta
Maite Etxezarreta azpeitiarrak irabazi dute 

Irati Saizar Larraul

Larraul-Hernio-Larraul mendi
lasterketaren zazpigarren edi-
zioa jokatu zen igandean. Be-
rrehun korrikalaritik gora irten
ziren Larrauldik, orain arteko
parte hartze marka apurtuz. Le-
hen edizioan 175 izan ziren. Au-
rrez, ordea, urtero bezala korri-
kalari handi bat omendu zuten.
Aurtengoan, Kamel Ziani oriota-
rra. 10:30ean eman zitzaion irte-
era lasterketari, eguzkiak gogor
jotzen zuenean. Hain zuzen ere
eguzkia lagun izan zuten ibilbi-
de guztian. Hala eta guztiz ere,
lokatz guneak ez ziren falta izan
15 kilometroko ibilbidean. Guz-
tietan azkarrena Hassan Ait Cha-
ou billabonatarra izan zen. Aipa-
tzekoa, lasterketa aurretik bero-
keta saio ederra egin zuela Ait
Chaouk, Villabonatik Larraulera
korrika joan baitzen. Ez zen ne-
katu, alderantziz, lasterketa
nahikoa erraz irabazi zuen,
1.11.10eko denborarekin. Berak
bigarren edizioan egin zuen
markatik minutu eta 20 segun-
dora. Asier Alonso izan zen biga-
rren azkarrena, hiru minutura.
Podium-ean Josu Goñi amezke-
tarra izan zuten lagun, Iñaki Ola-
no altzotarraren aurretik sartu
baitzen Goñi. 
Emakumezkoetan lehena,

Maite Etxezarreta izan zen
1:32:18ko denborarekin. Azpei-

tiarraren ondoren Vanesa Pelaez
eta Sara Ugarte sartu ziren hel-
mugara. Hauek ere ez zuten erre-
korra hautsi, 1.28an baitzegoen.

Sari banaketako garaian, saria
jaso zuen lasterketan parte hartu
zuen larrauldar bakarrak, Ibai
Urbietak.

Ordizia Urpekoak Sarian jarri ditu
errekorrak Tolosako igerilariak

Irteerako korrikalari multzoa Ait Chaouren atzetik helmugaratu zen. I. SAIZAR



Senegalgo Lamb borroka

Gipuzkoako Boolo senegaldarren elkartearen eskutik, 
Berastegiko Gazte Festetan Lamb borroka tradizionala 
ikusteko aukera izan zen larunbat iluntzean. 

Imanol Garcia Landa Berastegi

H erriko frontoian egin
zuten erakustaldia,
txapelketa batekin.
Postu bat ere jarri zu-
ten, Senegalgo ohiko

jakiak dastatzeko aukera ema-
nez. Bitartean, sagardo dastake-
ta ere izan zen, eta gauean kon-
tzertuen txanda izan zen Bihoz-
kada eta Fan&Go taldeekin.

Senegaldo kulturara gerturatzeko balio izan zuen larunbateko saioak. I. GARCIA LANDA

ASTEARTEA 21
AGENDA

Deialdiak

Tolosa.Ahoz Aho jaialdiaren ba-
rruan, Nerea Ariznabarreta eta Ma-
riano Hurtado ariko dira, euskaraz.
Haurrei zuzendua izango da.
17:30ean, Amarotz auzo etxean,
17:30ean.
Alegia.Berdintasun eta hezkuntza
hitzaldia. Andu Martinez de Rituerto.
Aralar Institutuak antolatuta.
19:00etan, kultur etxean. 
Tolosa.Ekozinemaldia. 11. Ekozine-
maldiaren barruan, Belo Monte tras
la inundación, Mni Wiconi: The Stand
at Standing Rocketa No Acapares
Energíaeskainiko dituzte.
Tolosa.Guk bizitza kolorez eta for-
maz azaltzen dugu, erakusketa.
GKO Galleryk antolatuta, 25 ema-
kumeren lanak erakusgai jarri dituz-
te, Aurrez Aurre. Aranburu jaure-
gian.
Tolosa.Bigarren mailako errefuxia-
tuak. Hemen ahanztura bizi den to-
kian, Antonio Ruizen argazkiekin
osatutako erakusketa.

ATARIA IRRATIA
09:00-11:00. Pasahitza.
Eskualdeko berriak, artearen 
txokoa, errezeta eta lehiaketa, deitu
10:45etik 10:55era. Oihana Iguaran
Kale Kantoitik.   
11:00-12:00. Hamaiketakoa.
Alegialdeko albisteak.
12:00-13:00. Entzuteko jaioak.
Musika saioa.
16:00-18:00. Zebrabidea.
18:00-20:00. Goizeko saioak 
utzitako onena. 

20:00-20:30. Kokondo.Oskar 
Tenaren musika saioa.

FARMAZIAK

Gaur

TOLOSA.Egunekoa.Olarreaga
Aranburu, I. Korreo kalea, 2. Telefo-
noa: 943 670128.
Gauekoa.Morant Barber, R. Zabala-
rreta lorategiak, 1. Telefonoa: 943
673849.

EGURALDIA

IKER IBARLUZEA

Gaur.Aldaketak datoz,
oraindik hego-mendebal-
deko haizearekin jarraituko

dugu nahiz eta hodei dezente ikusi-
ko diren. Goiz erditik aurrera jada
fronte bat sartuko da, haizeak ipar-
mendebaldera egin eta zakartuko
da; horrekin euri zaparradak iritsiko
dira egun osoan zehar. Gau aldean,
haizeak hego ukitua hartzen due-
nean, atertzeko joera hartu du. Bi-
tartean euri zaparradak izango dira.
Tenperatura 10-11 gradu.ihuna 00

Bihar.Eguraldi aldrebesa,
erdi eta goi mailako geruze-
tan oso aire hotza sartuko

da, euri zaparradak izango dira.
Eguerdian eta arratsaldeko lehen
orduetan, ipar-mendebaldeko hai-
zearekin, zaparrada mardul sama-
rrak botako ditu. Eguerdian 12 gradu
eta eguna bukatzerako 6 gradutan.  

TOLOSALDEKOATARIA-k ez du bere gain
hartzen egunkarian adierazitako
esanen eta iritzien erantzukizunik.

